
JINSIY DAXLSIZLIKKA QARSHI
QARATILGAN JINOYATLARDA VOYAGA
YETMAGAN JABRLANUVCHILARNING

VIKTIMOLOGIK TAVSIFI

Annotatsiya. Mazkur maqolada jinsiy daxlsizlikka qarshi qaratilgan jinoyatlarda
voyaga yetmagan jabrlanuvchilarning viktimologik tavsifiga doir masalalar tahlil
etilgan. Voyaga yetmaganlar jinsiy daxlsizligi va erkinligiga qarshi qaratilgan jinoyatlar
kriminologik jihatdan o‘rganish va buning viktimologik jihatlari kriminologiyaning
tarkibiy qismini tashkil etishi yuzasidan ham fikrlar o’rganilgan. Shuningdek, voyaga
yetmaganlar jinsiy daxlsizligi va erkinligiga qarshi qaratilgan jinoyat sodir gqilgan
jinoyatchi shaxsiga qonun yo'li bilan bunday jinoyatning oldini olishning qanday
choralari ko'rilishi mumkinligi ta’kidlab o'tilgan. Voyaga yetmagan shaxslarning
hayotiy tajribasi hamda huquqiy ongi yetarli emasligi bu turdagi jinoyatlar latentligi
har doim yuqori darajada bo'lishiga bevosita ta’sir etib turishi ham maqolada oz aksini
topgan. Shuningdek, maqolada voyaga yetmaganlar viktimligi tipologiyasi bilan bog‘liq
masalalar tahlil etilgan. Jumladan, voyaga yetmaganlar jinsiy daxlsizligi jinoyatidagi
jabrlanuvchilar potensial qurbon, tasodifiy, latent, ko‘maklashuvchi, passiv, faol xulg-
atvorga bo'lib o‘rganilgan hamda taklif va tavsiyalar berilgan. Muallif maqolada voyaga
yetmaganlar jinsiy daxlsizligida jabrlanuvchi bo‘lishdagi omillarni va uning latentligini
ham ochib beradi.

Kalit so‘zlar: bolalar, voyaga yetmagan, daxlsizlik, jabrlanuvchi, jinoyat, jazo, jinsiy,
jinsiy daxlsizlikka qarshi qaratilgan, oldini olish, tipologiya

BUKTHMOJIOT'NYECKAA XAPAKTEPUCTHUKA HECOBEPHIEHHOJIETHUX
MOTEPNEBIIUX B MPECTYIVIEHUAX IMTPOTHUB I10JI0BOM
HEINNPUKOCHOBEHHOCTH

Huésopa CasromaT CanapoBHa,

JIOKTOp IOpUIMYECKUX HAYK, Tpodeccop
Kadeapbl «YT0JIOBHOE MPABO, KPUMHUHOJIOTHSI
Y IPOTHUBOENUCTBHE KOPPYILUU»
TalkeHTCKOro rocyjJapCTBEHHOTO
IOpUINYECKOTO YHUBEPCUTETA

AHHOmayus. B daHHOlU cmambe NpoaHaAu3upo8aHbl 80NPOCHI BUKMUMO/102UYECKO-
20 ONUCAHUSl Heco8epuleHHO/IeMHUX nomepnesuwux 8 npecmyn/eHusiXx nNpomue nos1080ll
HenpukocHoseHHocmu. [IpecmynseHusi, Hanpae/eHHble npomus Nno/080U Henpukoc-
HOBEHHOCMU U €80600bl HECOBEPUWIEHHO/IeMHUX, OblAU U3YYeHbl C KPUMUHO.102UYecKoll
MOYKU 3peHusl, d MAaKX*ce MHEHUS 0 MOM, Ymo 8UKMUMO102U4eCcKUe acneKkmol s18/110Mm-
Cs1 COCMABHOU YACMb0 KpUMUHO/A02UU MAakKux npecmynaeHull. Takdce noduépkueaem-
csl, KaKue Mepbl N0 hpedomepaujeHUr makoz2o npecmynjeHusi Mo2ym 6bimb NPUHSIMbI
no 3aKOHYy 8 OMHOWEHUU JAuUYyd, Co8epuu8uIe20 hpecmynjieHue npomus no/a080u Henpu-
KOCHOBEHHOCMU U €80600bl HecogepuleHHO/lemHuUX. B cmamve makaice ompasiceHo, umo
HedocmamoyHOCMb HCU3HEHHO020 ONnblMmd U NPABOCO3HAHUS HECO8epUuleHHO/eMmHUX AUy
HanpsMyr eausiem Ha mo, Ymo JAameHMHOCMb 3Mo2o 8uda npecmynJjeHull ece2da Ha-
xodumcsi Ha4 8bICOKOM Yypo8He. B cmambe makdice aHaausupyromcsi 80npochl, C853aH-
Hble ¢ munosio2uell 8UKMUMU3AYUU HecosepuleHHOo/1emHux. B uacmHocmu, 6blau u3y-
YeHbl NOMeEHYUA/1bHble XHepmaebl, CAy4aliHble, 1ameHmMHble, nocobcmayrujue, Naccus-
Hble, aKmueHble (hopMbl N08edeHUS, A MaKxice daHbl NPedA0H#CEeHUS] U peKoMeHJayuu no
npecmynJ/ieHuUsiIM npomue no/1080ll HenpUKOCHOBEHHOCMU Heco8epuweHHO1emHUX. B cma-
mbe agmop packpbvleaem ¢pakmopbwl, 8AuUssOUUe HA MO, YMO Heco8epuleHHOAemHUl cma-
HOBUMCS nomepneswuM 8 Npecmyn/eHuUsX Npomue nos1080l HeNPUKOCHOBEHHOCMU, U HA
€20 /1ameHmMHOCmb.,

Kawuesvie cio8a: demu, HecogepuieHHO1emHuUe, HeNPUKOCHOBEHHOCMb, Nomepnes-
wutl, npecmyn/ieHue, Haka3aHue, N0/1080U, HANPAB81eHHbIU NPOMUE N01080U HEeNnpuKkoc-
HO8eHHOCMU, NpoPUAAKMUKA, MUNO/A02US

Abstract. This article analyzes issues related to the victimological characteristics

of minor victims in crimes against sexual integrity. Opinions have also been studied
regarding the criminological study of crimes against the sexual immunity and freedom of
minors and their victimological aspects, which constitute an integral part of criminology.
It is also noted what measures can be taken to prevent such a crime by the law against
the person of the criminal who has committed a crime against the sexual integrity and
freedom of minors. The article also reflects that the lack of life experience and legal
awareness of minors has a direct impact on the high latency of crimes of this type. The
article also analyzes issues related to the typology of minor victimization. In particular,
victims of crimes related to the sexual inviolability of minors were studied by dividing
them into potential victims, random, latent, assisting, passive, active behavior, and
proposals and recommendations were given. In the article, the author reveals the factors
of minors becoming victims of sexual inviolability and its latency.

Keywords: children, minors, inviolability, victim, crime, punishment, sexual, directed
against sexual inviolability, prevention, typology

Kirish

Bugungi kunda jinoyatchilikning oldini olish - butun dunyo xalqglari oldida turgan
eng muhim masalalardan biri. Voyaga yetmaganlar jinsiy daxlsizligi va erkinligiga
garshi qaratilgan tajovuzlar sodir etilishi sabablari, shart-sharoitlari va oldini olish
muammolarini o‘rganish va yechimini topish dolzarb ahamiyatga ega.

Sababi, voyaga yetmaganlar jismoniy va aqliy jihatdan hali to‘la yetilmagani ularga
nisbatan alohida munosabatda bo‘lish va maxsus huquqiy himoya qilishni taqozo etadi.

O‘zbekistonda BMTning Bola huquqglari to‘grisidagi konvensiyasi talablariga
rioya etilishini ta’minlash, bolalar huquglari va qonuniy manfaatlarini himoya
qilish, xususan, oilada ham ularning huquq va erkinliklarini ta’'minlash, bolalarga
nisbatan oilaviy muhitdagi huqugqlarini himoya qilishga doir xalgaro standartlarni
implementatsiya qilish masalalariga ustuvor vazifa sifatida garalmoqda.
Mazkur masalaning dolzarbligi to‘g'risida O‘zbekiston Respublikasi Prezidenti
Sh.M. Mirziyoyev 2020-yil 29-dekabrda O‘zbekiston Respublikasi Oliy Majlisiga
yo‘llagan murojaatnomasida e’tirof etib o‘tgan: “Umuman, har qanday jamiyat
taraqqiyotida uning kelajagini ta’'minlaydigan yosh avlodning soglom va barkamol
bo‘lib voyaga yetishi hal giluvchi o‘rin tutadi. Shu sababli biz islohotlarimiz ko‘lami va
samarasini yanada oshirishda har tomonlama yetuk, zamonaviy bilim va hunarni puxta
egallagan, azm-u shijoatli, tashabbuskor yoshlarimizga tayanamiz” [1]. Bu jamiyatning
yashovchanligi va uning kelajakdagi rivojini prognoz qilishda o‘sib kelayotgan avlod
hal giluvchi rol o‘ynashini anglatadi.

So‘nggi yillarda qabul qilinayotgan qonun hujjatlari, ilgari “yopiq” bo‘lgan
zo‘ravonlik mavzusini keng yoritish imkonini berdi. O‘zbekiston Respublikasi
Prezidentining 2019-yil 22-apreldagi “Bola huquqlari Kkafolatlarini yanada
kuchaytirishga oid qo‘shimcha chora-tadbirlar to‘g'risida”’gi PQ-4296-son, 2019-yil
29-maydagi “Ixtisoslashtirilgan o‘quv-tarbiya muassasalari faoliyatini tubdan
takomillashtirish to‘g'risida”gi PQ-4342-son, 2020-yil 29-maydagi “Bola huquqlarini

himoya qilish tizimini takomillashtirish bo‘yicha qo‘shimcha chora-tadbirlar
to‘g'risida”gi PQ-4736-son qarorlari, 2021-yil 9-avgustdagi “Bola huquglarining
kafolatlarini ta’'minlash tizimini yanada takomillashtirish bo‘yicha qo‘shimcha
chora-tadbirlari to‘g'risida”gi PF-6275-son Farmonining gabul qilingani fikrimizni
tasdiglaydi.

Shuningdek, 2022-2026-yillarga mo‘ljallangan Yangi O‘zbekistonning taraqqiyot
strategiyasida ham “jamiyatda voyaga yetmagan shaxslarning jinsiy daxlsizligiga
garshi jinoyatlarning oldini olish muhimligi belgilab berilgan”i mazkur sohani tadqiq
etish zarurati mavjudligidan dalolat bermoqda.

Voyaga yetmaganlar jinsiy daxlsizligiga qarshi qaratilgan jinoyatlarni kriminologik
nuqtayi nazardan tahlil gilganda jinoyat sodir etishning sharoit va sabablari, jinoyatchi
shaxsining o‘ziga xos xususiyatlari va jinoiy xulgning oqibatlari o‘rganiladi.

Shunga muvofiq, voyaga yetmaganlar jinsiy daxlsizligi va erkinligiga garshi
garatilgan jinoyatlar kriminologik jihatdan o‘rganilganda, bunday jinoiy faoliyatni
davom ettirish yoki yangi jinoyat sodir etilishi mumkinligining oldini olish uchun
ganday harakatlar qilish kerakligi va boshqga shaxslar tomonidan shunday gilmish
sodir etishlarining oldini olish ko‘zlanadi. Shuningdek, voyaga yetmaganlar jinsiy
daxlsizligi va erkinligiga garshi qaratilgan jinoyat sodir qilgan jinoyatchi shaxsiga
gonun yo‘li bilan bunday jinoyatning oldini olishning qanday choralari ko‘rilishi
mumkinligini ham belgilaydi.

Material va metodlar

Tadqigot davomida jinsiy daxlsizlikka qarshi qaratilgan jinoyatlarda voyaga
yetmagan jabrlanuvchilarning viktimologik tavsifi o‘rganildi.

Mazkur tahlil jarayonida mualliflik pozitsiyasi ishlab chiqilib, amaliyotni yaxshilash
yuzasidan taklif va tavsiyalar berildi. Ushbu tadqgiqot ishida tahlil qilish, funksional
yondashuv, mantiqiylik, tizimlilik, tarixiy, qiyosiy-huquqiy, statistik, sotsiologik
so‘rovlar o‘tkazish kabi metodlardan foydalanilgan.

Tadqiqot natijalari

Voyaga yetmagan shaxslarning hayotiy tajribasi hamda huquqiy ongi yetarli
emasligi bu turdagi jinoyatlar latentligi har doim yuqori darajada bo‘lishiga bevosita
ta’sir etib turadi. 2023-yilda huqugni muhofaza qiluvchi xodimlar o‘rtasida o‘tkazilgan
so‘rov natijalari ham ushbu holatni yana bir bor tasdigladi. Unga ko‘ra, voyaga
yetmagan jabrlanuvchilar ularga nisbatan sodir etilgan jinoyat bo‘yicha: 39,5 foiz
holatda hech kimga xabar bermagan, 9 foiz holatda fagat yaqin garindoshlariga xabar
bergan, 20,5 foiz holatda “sharmanda bo‘lish”ning oldini olish uchun sir saqlagan;
shuningdek, 31 foiz holatda jabrlanuvchilar huqugni muhofaza qiluvchi organlarga
ishonchsizlik bildirgan.

Yuqoridagi fikrlardan kelib chiqib aytish lozimki, voyaga yetmaganlarning, ya’ni
18 yoshga to‘lmaganlarning jinsiy daxlsizligi va erkinligini har ganday tajovuzlardan
huquqgiy himoya qilish har bir davlat hududida nafaqat hozirgi davr uchun, balki
insoniyat tarixining barcha davrlari uchun muammoli tarzda xos [2, 3, 4] bo‘lib, bu
o‘ziga xoslik uni mustaqil tadqgiqot predmeti sifatida bevosita tahlilga tortishni taqozo

etmoqda.

Voyaga yetmaganlarning jinsiy daxlsizligi va erkinligiga qarshi qaratilgan
tajovuzlarni tahlil gilishda jabrlanuvchilar shaxsini o‘rganish muhim ahamiyatga ega.

Jumladan, 2021-yilda voyaga yetmaganlarga nisbatan sodir etilib, tergov qilingan
jami jinoyat ishlari soni 1831 tani tashkil gilgan bo‘lsa, mazkur ko‘rsatkich 2022-yilga
kelib 2194 taga yetgan.

Bolalarning jinsiy erkinligiga qarshi 2021-yilda 334 ta va 2022-yilda 395 ta jinoyat
ishi tergov qilingan bo‘lib, ushbu turdagi jinoyatlar voyaga yetmaganlarga nisbatan
jami sodir etilgan jinoyatlarning o‘rtacha 18 foizini tashkil gilmoqgda [5].

2023-yilning to‘qqiz oyi davomida O‘zbekistonda voyaga yetmaganlarga nisbatan
1 240 ta zo‘ravonlik holatlari gayd etilgan, ularning 417 tasi jinsiy zo‘ravonlik qurboni
bo‘lgan.

O‘tkazilgan kuzatishlarga qaraganda, 28,7 foiz holatda jabrlanuvchilarning viktim
xulqi jinoyat sodir etilishiga sabab bo‘lgan. Nomusga tegish jinoyati bo‘yicha 29 foiz
holatda voyaga yetmagan jabrlanuvchilar o‘zlarining yengiltak xulg-atvori bilan
tavsiflangan, 15 foiz holatda esa ularga jamoatchilik tomonidan salbiy tavsif berilgan.
Shuningdek, jinsiy jinoyatlarda bolalarning viktimligi ham yuqori hisoblanib (masalan,
birgina GFRning o‘zida har yili bolalarga qarshi garatilgan 8 000 ga yaqin jinsiy
jinoyatlar ro‘yxatga olinadi [6]), bunday viktimlik aksariyat holatlarda ichki oilaviy
mojarolar va bolalarning nazoratsiz holda qoldirilishidan kelib chigadi [7].

Shuning uchun ham voyaga yetmagan jabrlanuvchilarning umumiy va kriminologik
tavsifi masalasiga kelganda dastlab bevosita voyaga yetmaganning umumiy tavsifini
bilish talab etiladi.

Bundan tashqgari, O‘zbekiston Respublikasining 2024-yil 14-noyabrda qabul
gilingan “Bolalarni zo‘ravonlikning barcha shakllaridan himoya qilish to‘g‘risida”gi
0‘RQ-996-son Qonunida (2025-yil 15-mayda kuchga kiradi) nazarda tutilgan.
Jumladan, gonunning 3-moddasida “Bolaning hayotiga, sog‘lig‘iga, jinsiy daxlsizligiga,
sha’niga, gadr-qimmatiga hamda qonun bilan himoya qilinadigan boshga huquqlari
va erkinliklariga tajovuz qiladigan, jismoniy yoki ruhiy azob yetkazayotgan yoki
yetkazishi mumkin bo‘lgan hamda asosiy ehtiyojlariga zid bo‘lgan, shu jumladan,
telekommunikatsiya tarmoglaridan va Internet butunjahon axborot tarmog‘idan
foydalangan holda amalga oshiriladigan, gasddan sodir etiladigan harakat
(harakatsizlik) bolalarga nisbatan zo‘ravonlik deb e’tirof etiladi”, - deb keltirilgan.

O‘zbekiston Respublikasi Oliy Majlisi Qonunchilik palatasi Kengashi va
O‘zbekiston Respublikasi Oliy Majlisi Senati Kengashining 2024-yil 21-fevraldagi
“Bola huqugqlari to‘g'risidagi konvensiya qoidalarini amalga oshirish bo‘yicha
O‘zbekistonning beshinchi davriy ma’ruzasi yuzasidan BMTning Bola huqugqlari
bo‘yicha go‘mitasi tavsiyalarini amaliyotga tatbiq etish to‘grisida”’gi 4068-1V-
son qo‘shma garori talablarida ko‘rsatilgan BMTning Bola huqugqlari to‘g‘risidagi
konvensiyasi qoidalarini amalga oshirish bo‘yicha O‘zbekiston Respublikasining
beshinchi davriy ma’ruzasini ko‘rib chiqish yakunlari yuzasidan BMTning
Bola huquglari bo‘yicha qgo‘mitasi tavsiyalarini amalga oshirish bo‘yicha
2024-2027-yillarga mo‘ljallangan milliy harakatlar rejasining 4-bandida ham
bolalarga nisbatan zo‘ravonlik tarqalishi, sabablari, tabiati va shakllarini baholash

uchun tadqiqot o‘tkazish, masalan, jismoniy jazo, oilaviy zo‘ravonlik, qo‘rqitish,
jinsiy ekspluatatsiya va suiiste’'mol qilish, shu jumladan, onlayn tarzda olingan
natijalarga asoslanib, bolalarga, aynigsa, qizlarga, nogironligi bo‘lgan bolalarga,
mugqobil parvarishdagi bolalarga, migrant ota-onadan qolgan bolalarga va odil
sudlov tizimidagi bolalarga nisbatan zo‘ravonlikning barcha shakllari oldi olinishi
hamda ularga qarshi kurashish bo‘yicha kompleks strategiyani bolalar ishtirokida
shakllantirish va amalga oshirish masalalari keltirib o‘tilgan.

Shuni alohida ta’kidlash kerakki, ayrim olimlar jinoyat qurbonlarini tiplarga
ajratish masalasini hal gilishda jabrlanuvchining nafaqat jinoiy-protsessual maqomi,
balki ularning barcha shaxsiy alomatlarini e’tiborga olish zarurligini ta’kidlaydilar.
Jumladan, T.V. Varchuk jabrlanuvchilarning quyidagi tasnifini taklif etadi:

Potensial qurbon - o‘zining shaxsiy sifatlari, magomi, pozitsiyasi, xulg-atvori kabi
xislatlari tufayli jinoyatdan oldin “qurbon” rolini egallashi mumkin bo‘lgan shaxs.

Tasodifiy qurbon - bu ham potensial qurbon tipiga mansub bo‘lsa-da, lekin u
tasodifiy vaziyatlar yoki jinoyatchining tanlovi sababli qurbonga aylanadi. Ba'zan
tasodif kim jinoyat qurboniga aylanishini belgilaydi.

Latent qurbon - jinoyatdan real va amalda jabr ko‘rgan shaxs bo‘lib, muayyan
sabablar tufayli mazkur holat aniglanmay yoki rasmiylashtirilmay golgan qurbon tipi [8].

A. Oilaviy zo‘ravon tipida jabrlanuvchilarning viktim xulg-atvori o‘z oila a’zolariga
nisbatan jismoniy yoki ruhiy zo‘ravonlik qilish ko‘rinishida amalga oshiriladi. Mazkur
tipga kiruvchi jabrlanuvchilar asosan arogxo‘r yoki giyohvandlar bo‘lib, oilasining
moddiy jihatdan o‘zlariga qaramligidan foydalanadilar. Bunday jabrlanuvchilarning
aksar qismini o‘rta va katta yoshdagi erkaklar, ruhiy kasal (yoki asab tizimi
shikastlangan) shaxslar, ba’zan mugaddam sudlangan shaxslar tashkil giladi.

Umumiy yoki tanlov asosida tajovuz qiluvchi shaxslar, ularning viktimlik moyilligi
bevosita muayyan shaxslarga nisbatan amalga oshirilgan zo‘ravonlik yoxud boshga
ig‘'vogarlik harakatlari natijasida yuz beradi.

B. Jabrlanuvchining faol tipi: jabrlanuvchilar tipini tajovuzkor va janjalkash xulg-
atvorga ega bo‘lmagan qurbonlar tashkil giladi. Shunga qaramay, ularning o‘zlariga
jinoyat natijasida zarar yetadi. Ular ko‘pincha o‘zlari zarar yetkazish hagida iltimos
giladilar. Ushbu tipning o‘ziga xos xususiyatlaridan kelib chigib hamda viktim xulqg-
atvorga bo‘lgan munosabatni e’tiborga olib, ularning quyidagi tiplarini ko‘rsatish
mumKkin:

- ongli ravishda dalolat qiluvchi (jinoiy abort);

- ehtiyotsiz dalolatchi (transport vositasini mast holatda bo‘lgan shaxsga topshi-
rish);

- ongli ravishda o‘ziga zarar yetkazuvchi (harbiy xizmat o‘tashdan qutulish uchun
o‘ziga shikast yetkazish);

- ehtiyotsizlik bilan o‘ziga shikast yetkazuvchi (jinoiy magsadni amalga oshirish
chog‘ida portlash yoki o‘g-otar quroldan ehtiyotsizlik bilan foydalanganlik natijasida
shikastlanish).

D. Jabrlanuvchining tashabbuskor tipi: jabrlanuvchi ijobiy xulg-atvorga ega, shunga
garamay, jinoyat qurboniga aylanadi (masalan, ichki ishlar organlari xodimi).

Tashabbuskor jabrlanuvchilar umumiy tashabbuskor (ularga hamma vaziyatda
ham ijobiy tashabbuskor xulg-atvorda bo‘lish xos) va tanlovchi tashabbuskor (ijobiy
tashabbuskor xulg-atvor fagat ayrim vaziyatlarga xos) turlariga bo‘linadi. Ular
o‘zlarining ijtimoiy rollariga garab quyidagi tiplarga bo‘linadilar:

- lavozimiga binoan tashabbuskor;

- jamoatchi tashabbuskorlar (deputatlar, inson huquqglarini himoya qiluvchi nodav-
lat tashkilotlari xodimlari);

- sof tashabbuskorlar (shaxsiy sifatlarga ko‘ra, masalan, ijtimoiy guruhda liderlikka
intiluvchi tashabbuskor shaxslar).

E. Jabrlanuvchilarning nofaol tipi: jabrlanuvchilar turli sabablarga ko‘ra, masalan,
yoshi, jismoniy kuchsizligi va shu kabi ijtimoiy sifatlar tufayli jinoyatchiga garshilik
ko‘rsatmaydigan shaxslardir. Shuningdek, nofaol jabrlanuvchi tipiga boshqa holatlar
sababli, jumladan, jinoyatning oshkor bo‘lmasligini istaydigan shaxslar ham Kiritilishi
mumkKin.

Nofaol jabrlanuvchilar tipiga yana quyidagi tiplarni kiritish mumkin:

- obyektiv garshilik ko‘rsatmaydiganlar;

- obyektiv garshilik ko‘rsatuvchilar.

F. Jabrlanuvchilarning notanqidiy tipi: jabrlanuvchilar ko‘pincha ehtiyotsizlikka
yo‘l qo‘yadilar va hayotiy vaziyatlarni to‘g‘ri baholay olmasliklarini namoyish etadilar.
Notanqidiy xulg-atvor kriminal ahamiyatga ega bo‘lgan salbiy alomatlar, ya’'ni
ochko‘zlik, g‘arazgo‘ylik hamda ijobiy, ya'ni saxiylik, ezgulik, ochiqlik kabi alomatlar
orqali namoyon bo‘ladi.

0z navbatida, notanqidiy jabrlanuvchilar umumiy notanqidiy (doimo) va tanlovchi
notanqidiy jabrlanuvchilarga bo‘linadi.

Mazkur tipning quyidagi variantlari mavjud:

- zaif agl-idrokka va past darajadagi ma’lumotga ega bo‘lganlar;

- voyaga yetmaganlar;

- gariyalar;

- kasalmandlar, shuningdek ruhiy kasallikka chalinganlar;

- ochiq notangqidiy sifatga ega bo‘lgan shaxslar.

G. Jabrlanuvchilarning neytral tipiga asosan xulg-atvorida biron-bir salbiy sifatlar
mavjud bo‘lmagan shaxslar kiradi. Ta’kidlash joizki, neytral xulg-atvor aslida neytral
emas. Chunki bunday holat jinoyatchiga jinoiy maqgsadni amalga oshirish uchun xalaqit
gilmaydi. Biroq bunday xulg-atvorga ega jabrlanuvchilar jinoyatchi uchun qo‘shimcha
shart-sharoit yaratmaydi hamda shaxsning o‘zining viktimlik moyilligi oshishiga
sababchi bo‘lmaydi.

Shubhasiz, yuqorida tahlil etilgan jabrlanuvchilarning umumiy xulg-atvor tiplari
ana shu tiplarga taallugli jabrlanuvchilarning turli jinoiy vaziyatlardagi tashqi
fe’l-atvorlari ko‘rinishini namoyon qiladi. Ulardan jabrlanuvchilarning ichki -
ruhiy-motivatsiyaviy xulg-atvor mexanizmi holati hagida umumiy tasavvurga ega
bo‘lish ham mumkin. Masalan, tajovuzkorlik o‘z asosida ham jinsiy, ham g‘arazgo‘y
motivlarni namoyon etishi mumkin. Nofaollik esa jabrlanuvchining o‘zi amalga
oshiradigan qarshilik “befoyda” ekanligi yoki qarshilik ko‘rsatishga qodir emaslikni

ifoda etsa, notanqidiy tipda vaziyatni tushunmaslikning turli darajasi namoyon
bo‘ladi.

Bundan tashqari, demografik va ijtimoiy belgilar: jinsi, yoshi va mansab
darajasiga asoslangan tasnif keng qo‘llanadi. Amaliyotda potensial va real
viktimlashuv bir-biriga doim ham mos kelavermaydi. M. Rustambayev va
S. Niyozovaning fikricha, turli yoshdagi shaxslar yosh bilan bog‘liq o‘ziga xos
ruhiy-jismoniy xususiyatga ega. Bundan Kkelib chigadiki, voyaga yetmaganlar
o‘zlarining qiziquvchanliklari, ishonuvchanliklari, tez ta’sir ostiga tushishlari,
jismoniy kuchsizliklari sababli yuqori viktimlikka egadir. Bunday sifatlar voyaga
yetmaganlarning nafaqat qurbonga aylanishlari, balki jinoyat sodir etishlari uchun
ham sabab bo‘lishi mumkin. Tadqiqotchilar fikriga ko‘ra, 12-14 yoshgacha davr
shaxsning eng viktimlik yoshidir [9].

Voyaga yetmaganlar maktabgacha yoshdan bevosita kattalarning ko‘rsatmalariga
amal qiladi. Ulardagi shaxsiy faoliyat qoidalari, qarashlar va ishonch muhim
ahamiyatga ega bo‘ladi. O‘smirlarda kattalarning so‘zi va qarashlarini tangqidiy
baholash jarayoni boshlanib, ularda tanholikka nisbatan ehtiyoj tug‘iladi. Boshqga
tomondan esa o‘smirlar kattalarga o‘xshashga intiladi [10]. Bu esa ijtimoiy ijobiy
va salbiy holatlarga egadir: salbiy holat, xususan, kattalarning salbiy yurish-
turishlarini o‘zlarida takror qilish, hissiyotlarni yashirish yoki o‘zlari jinoyat sodir
qgilishlarida ko‘rinadi. Mazkur holat voyaga yetmaganlar o‘rtasida kriminogen holatlar
kuchayishiga olib keladi.

M.P. Yakobsonning fikricha, o‘sib borayotgan maktab o‘quvchisining ta’sirchanlik
doirasi gandayligini bilish uning o‘ziga yaqin turgan shaxslarni qanday qabul qilishi,
ijtimoiy faoliyat qoidalari qandayligi va ijtimoiy o‘zgarishlarni ganday baholashini
aniglashga imkon beradi [11]. Ya'ni mutaxassislar tomonidan olib borilgan kuzatishlar
ma’lum darajada umumiy qonuniyatlarni aniqlash imkoniyatini beradi: gayerda
voyaga yetmaganlarning bilim darajasi, madaniy saviyasi qoloq bo‘lsa, shu yerda
boshqga jinoyatlar gatorida jinsiy jinoyatlar sodir qilinishi uchun ko‘proq sharoitlar
yuzaga keladi.

Bundan tashqari, voyaga yetmagan jabrlanuvchilarning umumiy tavsifi ular
shaxsidagi quyidagi xususiyatlarni o‘z ichiga qamrab oladi [12]:

1. O‘qgishga gizigishning yo‘qolishi, o‘quv jamoasidan, uning talab va faoliyatidan
ajralish, javobgarlik hissi yo‘qolishi: masalan, besh holatdan 4 tasida ushbu voyaga
yetmagan boshqa tengdoshlaridan bilim olish borasida sezilarli orgada qolgan. Bunda
bilim olishning ijtimoiy kuchsizlanishi darajasiga qarab o‘smir bo‘sh vaqtini betartib
o‘tkazishga ko‘proq intila boshlaydi.

2. Ishga bo‘lgan qiziqish yo‘qolishi. Ish bilan bog‘liq bo‘lgan topshiriqlarga befarqlik,
javobgarlik hissi pasayishi.

3. Jamoat ishlarida ishtirok etmaslik. Dam olish va turmush sohasida salbiy
yo‘nalishga moyillik (masalan, spirtli ichimliklar ichish yoxud biron-bir jinoyat sodir
etish va h.k.

Voyaga yetmaganlar jinsiy daxlsizligi va erkinligiga qarshi qaratilgan tajovuzlarda
jabrlanuvchining kriminologik xarakteristikasini tavsiflovchi omillarning eng ko‘p

targalganlari sifatida voyaga yetmagan shaxsning tajovuzchi bilan birgalikda spirtli
ichimliklarni iste’'mol qilishi, voyaga yetmaganning axloq normalariga zid xulqi,
behayolarcha qilingan kiyimlar (mini yubkalar va boshqalar), suhbatlarni jinsiy
mavzularga aylantirish, behayolarcha qilingan hazillar, anekdotlar va boshqalarni [13]
ko‘rsatish mumkin.

Voyaga yetmagan jabrlanuvchi shaxsining kriminogenligi uning ijtimoiy mohiyatidir.
Shaxsda bunday kriminogenlik xususiyati tajovuzdan birmuncha oldinroq yuzaga kelgan
bo‘lishi ham mumkin. Ya’ni bu holat “agar kelajakda tajovuz bo‘lgan taqdirda ham buni
hech kimga aytmaslik hagidagi fikrning mustahkamlanishi”’da o‘z ifodasini topadi..

Voyaga yetmaganning irodaviy doirasida uning uyatchanlik hissi hamda
tajovuzchidan qo‘rqganligi kriminogen vaziyat saglanib qolishida salmoqli o‘rinni
egallaydi, bu esa keyinchalik ham unga nisbatan bu turdagi tajovuzlarning bir necha
bor takrorlanishiga imkon yaratib berishi mumkin.

Jinsiy daxlsizlik (yoki erkinlik)ka bo‘lgan tajovuz jinsiy aloga bilan bog‘liq holda
sodir etilganda voyaga yetmagan shaxs dahshatga tushishi, o‘zini yo‘qotib qo‘yishi
kabi holatlarni boshdan kechirishi mumkin. Aksar jabrlangan voyaga yetmaganlar
keyinchalik yuz bergan holat yuzasidan berilgan savollarga uyalib javob bera olmaydilar.

Nomusiga tajovuz qilingan voyaga yetmagan qizlarda zo‘rlanganidan Kkeyin
uzoq vaqtgacha qo‘rquv, asabiylik, atrofdagilarga ishonmaslik, o‘ziga hurmatsizlik,
ruhiy buzilish va emotsional giyinchiliklar [14], ba’zan joniga suigasd qilish hollari
yuz berishi mumkin. Ayrim voyaga yetmaganlar qo‘rqqanidan yoki qonunni
bilmaganidan tajovuz to‘g‘risida hech kimga xabar bermaydi. Yana bir jihati borki,
bunda jabrlanuvchilarning aksariyat gismida aybdorlik hissi saqlanib qolaveradi va
keyinchalik jinsiy hayot mobaynida muammolarni yuzaga keltiradi.

Tadqiqot natijalari tahlili

Voyaga yetmagan jabrlanuvchi shaxsining viktimligini tavsiflovchi xususiyatlar
gatoriga uning qo‘rqqanligi, irodasizligidan tashqgari oz o‘rtoqlari orasida obro‘sini
yo‘qotishdan qo‘rqish kabilar ham kiradi.

Shaxsning kriminogen xususiyatlari va xatti-harakatlari yuz bergan tajovuzni hech
kimga sezdirmaslikka urinishi uning boshgalar oldida sharmanda bo‘lish, obro‘sizlanib
golish kabi oqibatlardan cho‘chishida namoyon bo‘lishi mumkin. Masalan, aybdor Sh.
2016-yil o‘rtalaridan 2020-yil oxirlarigacha davomli tarzda o‘gay qizi A.ning nomusiga
tegib, jinsiy ehtiyojini zo‘rlik ishlatib g‘ayritabiiy usulda qondirib kelgan. Qachonki
xotini buni sezib qolib, huqugni muhofaza giluvchi idoralarga xabar gilgandan keyin
uning jinoyati fosh bo‘lgan [15].

Shuningdek, bu borada jabrlanuvchining huquqiy madaniyati ham tahlilga muhtoj
bo‘lib, bu madaniyat uning huquqiy ongi, huquq va uni qo‘llash amaliyotiga, huquqgni
muhofaza qiluvchi idoralarga, sodir etilgan jinoyatga, qonunga ishonmaslikda
ifodalanadigan munosabatidan, o‘zining shaxsiy ishonchi va odatlarining real huquqiy
yo‘nalishlari yig‘indisidan iborat. Odatda jinsiy daxlsizligi (yoki erkinligi) tajovuzga
uchragan voyaga yetmagan jabrlanuvchilar huquqiy ruhiyati sezilarli darajada
o‘zgargani bilan xarakterlidir. Bu shaxsning huquqiy ko‘rsatmalarga befarqligi, unga
shubha bilan qarashi kabilarda namoyon bo‘ladi.

A O

Demak, voyaga yetmagan shaxslar jinsiy daxlsizligiga tajovuz qilishga garatilgan
jinoyatlar latentligiga sabab bo‘luvchi holatlar sifatida quyidagilarni ko‘rsatish mumkin:

1. Jabrlanuvchida hayotiy tajriba yetarli emasligi va huquqiy ong pastligi.

2. Qo‘rqoqlik, sharmanda bo‘lishga yo‘l qo‘ymaslik, shuningdek, mahalladagi qo‘ni-
go‘shnilar “gap”idan qochib qutulish.

3. Voyaga yetmaganning kelajakdagi turmushi buzilib ketishidan qo‘rqishi.

4. Tajovuzchi, uning yaqin garindoshlari yoki o‘rtoglari tomonidan gasos olish
tarzidagi qo‘rqituvlar.

5. Huqugni muhofaza qiluvchi organlarga ishonchsizlik tufayli ularga vaqtida
xabar bermaslik va h.k.

AQSh mutaxassislari ma’lumotiga ko‘ra, bitta ro‘yxatga olingan nomusga tajovuz
gilinganlik holatiga 10 ta ro‘yxatga olinmagani to‘g‘ri keladi. Aytish lozimki, AQShdagi
ba’zi shtatlar qonuniga ko‘ra, jabrlanuvchi axloqiga, xulg-atvoriga qarab jinoyat
ishini tugatish ham mumkin. O‘zbekistonda esa masala bunday hal etilmaydi. Voyaga
yetmagan shaxslar jinsiy daxlsizligi va erkinligiga tajovuz qiluvchi jinoyatlarning
latentligi nafagat AQShda, balki ayni vaqtda davlatimizda ham yuqori darajada
(25 foiz) hisoblanadi.

O‘rganilgan jinoyat ishi materiallari natijalariga ko‘ra, voyaga yetmagan
jabrlanuvchilarning 62 foizi - sigareta chekkan, 34 foizi - chekkan va spirtli ichimlik
iste’'mol qilgan, 18 foizi - giyohvandlik vositalari iste’'mol qgilgan, 20 foizining badaniga
tatuirovka chizilgan bo‘lgan.

V.S. Minskaya ma’lumotlariga ko‘ra, ushbu turdagi jinoyatlarda 55 foiz holatda
jabrlanuvchi mastlik holatida bo‘lgan, 30 foiz holatda esa jabrlanuvchi ayblanuvchi
bilan birga spirtli ichimlik iste’'mol qilgan [16]. Spirtli ichimlik va giyohvand
moddalarni iste’'mol qilish natijasida jinsiy daxlsizlikka tajovuz jabrlanuvchisi bo‘lib
golgan holatlar ham hayotda ko‘plab uchraydi.

Bunday holatlar barchasi viktim xulg-atvor sifatida kriminogen vaziyat yuzaga
kelishi va kuchayib borishiga xizmat qilishi aniq. Shuning uchun ham birinchi navbatda
jabrlanuvchi xulg-atvorini chuqur o‘rganish lozim bo‘lib, bunday viktim xulg-atvorni
quyidagi 3 guruhga bo‘lish mumkin:

1. Jinoyat sodir etishga ig‘'vo qiluvchi (mayllik uyg‘otuvchi) xulg-atvor. Bunday
holatda jabrlanuvchi oz xulg-atvori bilan unchalik tanish bo‘lmagan yoki umuman
tanish bo‘lmagan shaxslarni begona joylarda (aybdorning uyida yoki boshqa joylarda)
jinsiy aloga qilishga undovchi xatti-harakatlarni amalga oshiradi. Bunday xulqdagi
jabrlanuvchilar jinsiy jinoyatlar jabrlanuvchilarining 10-15 foizini (nemis olimlari
tadqiqotlari bo‘yicha 1/3 qismini [17]) tashkil etadi.

2. Ig'vo qgiluvchi xarakterga ega bo‘lmasa-da, jinsiy alogaga kirishishga obyektiv
imkoniyat yaratib beruvchi xulg-atvor. Masalan, ayol jinsidagi shaxsning kechki
paytda hech kim bo‘lmagan hamda tajovuz sodir bo‘lish xavfi bo‘lgan joylarda
yakka o‘zi yurishi va h.k. Bunday xulg-atvorli jabrlanuvchilar 35-40 foizni tashkil
etadi.

3. Neytral xarakterdagi xulg-atvor. Bunday holatda shaxs o‘z xulg-atvori orqali
jinoyat qurboniga aylanishini tushunib yetmagan holda shunga shart-sharoit yaratib

beradi. Bunday xulg-atvordagi shaxslar toifasiga, birinchi navbatda, yosh bolalar va
gariyalar Kirib, ular jabrlanuvchilarning 45-60 foizini tashkil etadi [18].

“Voyaga yetmaganlar jinsiy daxlsizligi va erkinligiga qarshi qaratilgan tajovuzlarda
jabrlanuvchilarning kriminogen tavsifini o‘rganish ularning yosh doirasiga qgarab
tasniflashni taqozo etadi. Bunda quyidagicha tasniflash o‘rinli bo‘ladi:

— 14 yoshgacha bo‘lgan voyaga yetmagan jabrlanuvchilarning kriminologik tavsifi;

— 14 yoshdan 18 yoshgacha bo‘lgan voyaga yetmaganlarning kriminologik tavsifi.

Demak, bunda shubhasiz 14 yoshga to‘lmagan voyaga yetmagan jabrlanuvchilar
kriminogenligi 14-18 yoshgacha bo‘lganlar kriminogenligidan farq qiladi” [19], - deb
ta’kidlaydi Q.P. Payzullayev o‘zining tadqgiqot ishida.

B.A. Blinderning fikricha, “voyaga yetmaganlar nomusiga tegishdan Kkelib
chigadigan oqibatlarni tasavvur etish giyin, ular muqarrar bo‘lib, yillar davomida
jabrlanuvchiga ta’sir qilib kelishi mumkin” [20].

Voyaga yetmagan jabrlanuvchilarning ko‘pchilik gismida jismoniy jihatdan sog‘lomlik
saglanib qgolgan bo‘lsa-da, ruhiy buzilishga duchor bo‘lganini ko‘rish mumkin. Mazkur
turkum tajovuzlardagi jabrlanuvchilarning kriminogen xususiyatlaridan yana biri
tajovuzga uchragan voyaga yetmaganlarning tajovuzdan so‘ng o‘zlarini o‘ldirishga
harakat qilganliklarida ko‘rinadi. Shuningdek, aynan ruhiy anomaliyaga ega bo‘lgan
shaxslar ko‘pincha takroran jinsiy tajovuzlar qurboniga aylanib goladilar [21].

Voyaga yetmaganlar shaxsining o‘ziga xos xususiyatlarini va uning shakllanishini
tahlil qilish jinoyat qurbonlari bo‘lganlar va boshga shaxslarning yangi jinoyatlar
qurboni bo‘lishining oldini oluvchi choralarni ishlab chigish uchun muhim ahamiyatga
egadir. Lekin ta’kidlash zarurki, jabrlanuvchilarning barcha viktim xatti-harakatlarini
ochib berish mushkul, chunki u har bir jabrlanuvchining o‘ziga xosligiga, hayotiy
tajribasi, ma'lumotlariga va boshqa omillarga bog‘liq.

Shunday qilib, voyaga yetmagan jabrlanuvchilar shaxsini o‘rganish ularni
tarbiyalashdagi ishtirok etuvchilar rolini oshirishga, ularning axloqiy va ma’naviy
shakllanish jarayoni normal kechishini o'z vaqtida ta’'minlay olishga, huquqgni
muhofaza qiluvchi organlarning voyaga yetmaganlar jabrlanuvchi bo‘lib goladigan
holatlarga qarshi kurashishdagi faoliyatiga ko‘maklashadi. Bu esa kelajagimiz tayanchi
bo‘lgan yoshlarimizni har tomonlama yetuk va barkamol bo‘lib yetishishida muhim
ahamiyatga egadir.

Kuzatuvlarga garaganda, jami nomusga tegish jinoyatlarining yarmidan ko‘pida
voyaga yetmaganlar jabrlanuvchi bo‘lgan. Mutaxassis huqugshunoslar taxminicha, har
bir hisobga olingan nomusga tegish jinoyatiga 2,6 dan 4 tagacha hisobga olinmagan
shunday qilmish to‘g‘ri keladi [19].

Nima uchun jinsiy jinoyatchilar oz tajovuzlari obyektlari sifatida o‘z oilasining
a’zosi bo‘lgan voyaga yetmagan shaxslarni tanlaydilar? Balki buning sababi
bolalar o‘zlari ishonishga odatlangan yaqin odamlariga kuchli qarshilik
ko‘rsatmasligi, bu odam ularni osongina ko‘ndirishi yoki aldashi mumkinligidadir.
Yaqin qarindoshlarining jinsiy tajovuziga duchor bo‘lgan bolalar yuz bergan voqgea
haqgida birovga og‘iz ochishni uncha xohlamaydilar va o‘zlari ham yuz bergan vogea
mohiyatini doim ham tushunavermaydilar [22].

Tadqgiqot natijalariga ko‘ra, nomusga tajovuz qilgani uchun ozodlikdan mahrum
etilganlarning 9,7 foizi jabrlanuvchilar xatti-harakatida jinsiy aloqa qilishga moyillik
bo‘lganini ko‘rsatishadi. Shuningdek, o‘tkazilgan so‘rovlar bo‘yicha sudlanuvchilar
72,2 foiz holatda jabrlanuvchilar bilan oldindan tanish bo‘lganini, 43 foiz holatda esa
jabrlanuvchilar tomonidan ularga nisbatan garshilik bo‘lmaganini ko‘rsatishgan.

Voyaga yetmagan shaxslar nomusiga tegish uchun javobgarlik normalarini
belgilovchi moddalar dispozitsiyasini aniglashda qonun chiqaruvchi tomonidan
himoyaga olingan shaxslarning aniq yoshi 18 va 14 yosh qilib belgilandi. Bu bilan voyaga
yetmagan va Kichik yoshdagilar nomusiga tegish atamalari bilan bog‘liq muammolar
bartaraf qilindi. Endi oldingidek jabrlanuvchining jinsiy yetuk yoki yetuk emasligini
aniqlash uchun o‘tkaziladigan turli ekspertiza, tergov harakatlariga barham berildi.

Tadqgiqotlar shuni ko‘rsatdiki, nomusga tegish jinoyati bo‘yicha voyaga yetmagan
jabrlanuvchilar yoshi o‘rganilganda, ularni statistik jihatdan quyidagicha tavsiflash
mumkin: 12 yoshgacha - 18 %, 12-14 yoshgacha - 16 %, 14-16 yoshgacha - 24 %,
16-18 yoshgacha - 42 %ni tashkil etadi.

Yuqoridagi statistik ma’lumotlardan ko‘rinib turibdiki, nomusga tegish jinoyatida
jabrlanuvchilarning 1/3 qismi 14 yoshga tolmagan shaxslar hisoblanadi, shuning
uchun ham bunday shaxslar qonunchilik organi tomonidan “yosh bola”lar deb
topilib (JK 56-m. 1-g. “b” bandiga garang), ularning jinsiy daxlsizligiga tajovuz qilish
og'irlashtiruvchi holat sifatida belgilab qo‘yilgan.

14 yoshga to‘lmagan shaxsning nomusiga tegish og‘irlashtiruvchi holat sifatida OzR
JK 118-moddasi 4-gismida belgilab qo‘yilishi sababi: birinchidan, 14 yoshga tolmagan
shaxsning nomusiga tegish jinoyatining ijtimoiy xavflilik darajasi voyaga yetmaganlar jinsiy
daxlsizligiga tajovuz qiluvchi boshqga jinoyatlardan yuqoriroq hisoblanadi; ikkinchidan,
aksariyat 14 yoshga tolmagan jabrlanuvchilar ularga nisbatan sodir etilayotgan xatti-
harakatlar mohiyatini tushuna olmaydi (va bu hagda o‘ziga hisobot berolmaydi) [23].

Xulosalar

Oilada bolalarga nisbatan sodir etiladigan jinsiy jinoyatlarning oldini olish, ularni
fosh etish va tergov qilish borasidagi faoliyat huqugni muhofaza qiluvchi organlar
xodimlari kasbiy mahorati darajasiga ko‘p jihatdan bog‘liq. Bolalarga nisbatan
sodir etilgan jinsiy tajovuzlar alomatlarini sezish, bilib olish uchun ehtimol tutilgan
jabrlanuvchilar bilan ishlaydigan xodimlar maxsus tayyorgarlikdan o‘tishlari lozim.
Jabrlanuvchilarga yordam Kko‘rsatish davolash jarayonida shifokorlar, psixologlar,
pedagoglar va boshqa mutaxassislarning o‘zaro hamkorligi talab etiladi.

Mamlakatimizda ijtimoiy xizmatlar tizimida reabilitatsiya va profilaktika bilan
shug‘ullanuvchi mahkamalararo guruhlar tashkil etilishi, ular tarkibiga turli kasb
mutaxassislari Kiritilishi maqgsadga muvofiq. Jinsiy jinoyatchilar orasida ruhiy holati
buzilgan shaxslar ancha ko‘p bo‘lgani bois nafaqat jinoyatchilar, balki bunday jinoyatlarni
sodir etishga moyil shaxslar uchun ham majburiy davolash muassasalari zarur.

Bundan tashgqari, jinsiy jinoyatlar sodir etishga moyil bo‘lgan, jinsiy mayli
buzilgan, ruhiy anomaliyali shaxslarni aniglash va ularning hisobini yuritish samarali
tizimi yo‘lga qo'yilishi lozim. Bunday hisoblar ichki ishlar va psixonevrologiya

dispanserlarida yuritilishi zarur.

Jinoyat ishlarini tahlil gilish va olib borilgan sotsiologik so‘rovlar natijalariga ko‘ra,
voyaga yetmaganlarga nisbatan sodir etilgan jinsiy jinoyatlar uchun javobgarlikka
tortilganlarning ko‘pchiligi (85 %) ilgari ozodlikdan mahrum qilish jazosini o‘tab
chigqanlar ekani aniqlangan. Shuni e’tiborga olib avval shaxsga qgarshi sodir gilgan
jinoyatlari uchun jazoni o‘tab chigganlarning xulg-atvori ustidan jamoatchilik nazorati
o‘rnatilishi magsadga muvofiq.

Shu bilan bir gatorida, voyaga yetmaganlar jinsiy daxlsizligi va erkinligiga qarshi
garatilgan jinoyatlarning umumiy oldini olishda quyidagi choralarni amalga oshirish
lozim:

- xulgi va jamoat tomonidan berilgan tavsifni hisobga olgan holda jinsiy jinoyat
sodir etishga qodir bo‘lgan shaxslar ustidan ijtimoiy nazorat o‘rnatish;

- oldin nomusga tegish yoki boshqga jinsiy jinoyatni sodir etganlik uchun
javobgarlikka tortilgan shaxslar ustidan ma’'muriy nazorat o‘rnatish;

- nomusga tegish jinoyatini sodir qilishga yo‘l qo‘ymaydigan, shaxslarni xabardor
qilish bilan bog‘liq operativ tadbirlarni amalga oshirish;

- jinsiy jinoyatlar sodir etgani uchun sudlangan shaxslarni gayta tarbiyalash va
xulgini yaxshilash jarayonida qo‘llanuvchi maxsus chora-tadbirlarni, jazoni o‘tash
joylarida esa jazoni o‘tayotgan shaxslarga nisbatan huquqiy, ruhiy va tibbiyot
tadbirlarini o‘tkazish;

- ma’muriy nazorat bilan bog‘lig, shuningdek, tibbiy tadbirlardan foydalanish orgali
amalga oshiriluvchi nomusga tegish va boshqa jinsiy jinoyatlar sodir etgan shaxslarga
nisbatan postpenitensiar profilaktika joriy etish;

- viktimologik profilaktikani joriy etish va amalda qo‘llash.

